
«Էլեկտրական էներգիայի բաշխման համակարգում էլեկտրական էներգիայի ապօրինի սպառման դեպքերում սպառված  էլեկտրական էներգիայի քանակի հաշվարկման մեթոդիկա» ՀՀ կառավարության որոշման նախագծի
	Իրավական ակտի հիմնավորումը

	1.
	Անհրաժեշտությունը
   Հայաստանի Հանրապետությունում էլեկտրական էներգիայի բաշխման համակարգում էլեկտրական էներգիայի   ապօրինի սպառած  էլեկտրական էներգիայի քանակի հաշվարկման մեթոդաբանություն գոյություն չունի: Ուստի, անհրաժեշտ է մշակել ՀՀ կառավարության նորմատիվ որոշման նախագիծ,  ինչը կարգավորող մարմնին և շահագործող կազմակերպությանը  հնարավորություն կտա  էլեկտրական էներգիայի սակագների հաշվարկի ժամանակ տարանջատելու անխուսափելի կորուստներն այլ կորուստներից և վերականգնելու ապօրինի սպառման հետևանքով կրած վնասները: 

	2.
	Ընթացիկ իրավիճակը և խնդիրները
      Վերջին շրջանում նկատվում են էլեկտրական էներգիայի ապօրինի սպառման դեպքեր, ինչը հայտնաբերվում է շահագործող կազմակերպության կողմից: Սակայն ապօրինի սպառած էլեկտրական էներգիայի քանակության որոշումը հնարավոր չի լինում՝ համապատասխան նորմատիվ ակտի բացակայության պատճառով:
   Ուստի, անհրաժեշտ է մշակել նորմատիվ իրավական ակտ, ինչը հիմք կհանդիսանա ապօրինի սպառած էլեկտական էներգիայի հաշվարկման ժամանակ: 

	3.
	Տվյալ բնագավառւմ իրականացվող քաղաքականությունը 
         ՀՀ օրենսդրության  շրաջանակներում   էլեկտրամատակարարման համակարգից ապօրինի կերպով  էլեկտրական էներգիայի սպառման կանխարգելում և համապատասխան վնասների վերականգնում: 

	4.
	Կարգավորման նպատակը և բնույթը  
       էլեկտրամատակարարման համակարգից ապօրինի կերպով էլեկտրական էներգիայի սպառման կանխարգելում:

	5.
	Նախագծի մշակման գործընթացում ներգրավված ինստիտուտները և  անձիք 
       ՀՀ էներգետիկայի և բնական պաշարների նախարարության աշխատակազմ և Հայաստանի էլեկտրական ցանցեր ՓԲԸ:

	6.
	Ակնկալվող արդյունքը  
            Էլեկտրամատակարարման համակարգից ապօրինի կերպով էլեկտրական էներգիայի սպառման դեպքում վնասների վերականգնում: 

	7.
	Այլ տեղեկություններ (եթե այդպիսիք առկա են) 



